
EN SUKCESO

LA Unua Kongreso de Katalunaj Esperantistoj okazis sukcesple-
ne. Kaj ne estas nia aljugo fakto, kiun al ni vidigas nia natura
entuziasmo por tio kion ni kontribuis okazigi, sed la rezultatoj atingi-
taj per la ¢ies klopodo.

Se ni estus el tiuj homoj, kiu kontrolas la sukcesojn perla amasoj
de homoj partoprenintaj en la okazado de manifestadoj de ideoj; se
ni estus el tiuj homoj kiuj unike aljugas per la eksterajaj manifes-
tadoj, vere nia Unua Kongreso ne estus kronita de gloro. Sed ni
kontrolas la valoron de la okazajoj per tio, kio estas gia vera animo,
gia vera vivo, gia vera valoro: kaj estas nediskutebla ke la valoro
intima, efektiva, de nia Unua Kongreso estas en tio, kio determinas
la vojon alkondukantan al plej baldatia atingo de la celo por kiu ni
entuziasme klopodas; estas en tio, kio elmontras kaj vidigas ke apud
ni, flankon ¢e la flanko estas amaso de lertuloj, de kuraguloj kiuj
senhalte, senripoze laboras por nia Esperanto kaj por la peroj alkon-
dukantaj al nia idealo, t. e. al Esperanto, kaj al pli grandigado de
K. E. F.; estas sindonemuloj grandnombre kiu staras ce la piedoj
pretaj por konkeri tion, kio estas por ni tatigaj elementoj por la dis-
vastigado de nia internacia lingvo kaj por alvarbi tiujn elementojn

kiuj plifirmigos nian estontecon. Kaj pro tio ni fiere asertas ke nia
Unua Kongreso estis triumfo, kaj en la triumfo de la Kongreso estas
ankaii, kompreneble, la triumfo de «K. E. Fo

Kaj tio ni ne konstatis nur en la urbo de la Kongreso, sed ce
en la eksterajo: ne estas unike ni, kiuj proklamas ke nia organizado
estas inda de la celo por kiu gi estis fondita, kaj ne unike ni, esperan-
tistoj -praktikaj, kiuj jesigas ke gi estas honorebla kaj Cefa, sed la
elementoj kaj organizadoj fremdaj al nia societo, la organizadoj kiuj
estas la riprezentantoj de la urboj kaj giaj direktantoj.

Jen; &iuj la kongresistoj per si mem tion povis konstati en Sa-
badell: tie lia Mo3to la urbestro je la nomo de la urbo deklaris sian
protektadon al esperantistaro; la «Gremi de Fabricantsy (Korporacio
de Fabrikistoj), la «Escola Industrial» (Industria Lernejo), kaj la
Centre de dependents del Comerg i de la Industria» (Societo de Ko-
mercindustriaj Oficistoj) proklamis ankati sian bonvolecon kaj favo-
ron por Esperanto—kiel ni raportas en alia loko de «K. E.»— kaj
krome, dum la Kongreso oni sciigis ke lia MoSto la Urbestro de Ta-
rragona, je la nomo de la Urbestraro petis al la Kongreso okazigi la
Duan Kongreson en tiu ¢i fama kaj historia urbo. Kion pli ni povus
esperi?

Ne estos de nun la esperantistoj kiuj devos iri de loko en lokon
peti bonvolecon kaj favoran akcepton por nia ideo; ni konstatas ke la
tempo alvenis, kiam nia konstanta agado komencis frukti; ni konsta-
tas ke fine la éefaj elementoj de la urboj kaj sekve de Katalunlando
komprenis ke ni ne batalos por utopio; oni fine deklaras ke ni estas
forto kaj oni esperas de ni, konsekvence, agadon kaj sukceson.

Ni ne dormu sur lalatiroj: pro tio, ke ni ne estas herooj, pro tio, ke
ni devas konkeri aliajn fortojn aliajn helpilojn, ni ne siestu! Nune pli
ol antafie ni devas plej fervore klopodi, kaj en ¢ia estanta klopodo
ni sentos stimulon, kaj konsekvence sajnapremion, pro tio ke ni kon-
keras praktikajn kaj videblan celojn.

Ni pretigu por ke en la Dua Kongreso de «K. E. F.» ni atingu
plej valoran konkerojn; ni pretigu por korespondi al sindonemeco de
la urbo Tarragona kiu deziras krom kunhelpi nin, nin éirkaiibraki; ni
pretigu senhalte por pli enradikigi nian «K. E. F», t. e. Esperanto.

La Dua Kongreso de Katalunaj Esperantistoj estos alia triumfo!

weinh, ok

UNUA KUNSIDO ¢E LA GRANDA SALONO DE LA SABADELL’A URBDOMO

RAPORTO DE LA UNUA KONGRESO DE
KATALUNA] ESPERANTISTO] EN SABADELL

TIU ¢i Revuo, organo dela «K. E. I'.» ne estas kiu devas komentarii
kaj apologii la taskon faritan de la organizintoj de la Federacio
kaj de la kongresistoj: al ni nur apartenas priskribi la laboron faritan
per maniero klara kvankam konciza, por ke ¢iuj, same tiuj kiuj plenaj
je sankta entuziasmo klopodadis kaj klopodadas por doni formon kaj
vivon al la «K. E. F.», kiel tiuj aliaj, kiuj pro malgrandanimaj egois-
moj, antipatioj personaj aii de partio kontratiagis gian fondigon, povu
jugila aferon juste kaj klare. :

Tamen, ni ja devas konstatigi nobl: kaj malkaseme ke nia agado
tute nin kontentigis kaj kuragigis por la estonto, éar ni havas firman
konvinkon pri tio, ke alvenos tago, ne multe malfrua, en kiu kuniginte
¢iuj katalunaj esperantistoj ¢irkaii ni, ni havos tian tutan forton nece-
san por atingi unu el niaj celoj, kaj montri, ke la kataluna esperantis-
taro estas unu vera sola familio.

Kiel estis anoncita per la oficiala organo de «K. E. F.» kaj kel-
kaj Barcelonaj jurnaloj, je la deka kaj duono matene alvenis ¢e la fer-
voja haltejo kelkaj samideanoj el Barcelono, Terrassa, Manlleu, Vila-
nova i Geltri, Barbara del Vallés, Vic, Tarragona kaj el aliaj urboj
por partopreni en la taskoj de la Kongresaj Kunvenoj.

Ili estis atenditaj de niaj Sabadell’aj samideanoj, kiuj goje man-
premis la jus alvenintojn, kaj post la rubrikaj salutoj oni organizis
gravan manifestacion kiu preskail trapasis la tutan urbon vekante la
scivolemecon de la urbanaro pro la esperantaj flagoj kiujn kunportis
niaj Barcelonaj amikoj.

Unue, ni estis akceptitaj e la instrua societo «Centre de Depen-
dents del Comerg i la Industria» kies prezidanto Sro. D. Sald, post
nia prezentado farita de la maljuna sabadell’a esperantisto Sro. A.
Miralles Gual, gratulis kaj dankis al la «K. E. F.» por okazigi gian
unuan Kongreson en Sabadell, kaj li finis dirante, ke la domo de ilia
societo estas je la dispono de «K. E. Fo. Sro. D. Dalmau el Barce-
lono, je la nomo de ¢iuj, esprimis la dankecon kiun ni sentas por tia
grava prezento.

Tuje ni iris ¢e la gravan societon «Gremi de Fabricants), en kies
domo jam nin atendis sia prezidanto Sro. M. Duran i Folguera, la se-
kretario-advokato Sro. G. Casals i Pena, kaj Sro, A. de P. Camp-
many. Sro. Duran akceptis nin latidante Esperanton, lingvo kiu estas
difinita, —1i diris— por faciligi inter la popoloj el la plej malsamaj
lingvoj la interrilatojn kaj la interdangojn de industriajoj kaj komer-
cajoj. La Komerca Cambro (sekcio de tiu ¢i societo) jam de longe
akceptis Esperanton kiel internacia lingvo.

Sro. Delclos el Vic, dankis je nia nomo al Sro. Duran pro siaj lai-
dindaj paroloj por Esperanto, kaj rekomendis’ al ¢i tiu sinjoro ke la
grava societo kiun li prezidas influu por ke esperantajn kursojn
estu donataj ce la «Escola Industrialy el Sabadell, respondante sinjo-
ro Duran ke li klopodos por efektivigi nian proponon. Poste la sekre-
tario Sro. Casals montris al ni tre antikvajn dokumentojn datumitajn
dum la XV.2 jarcento, kiuj montras la antikvecon de Sabadell pro la
fabrikado el lanteksajoj.Alia vizito estis farita al la «Escola Industrial
d’Arts i Oficis» kie la klera sabadell’a esperantisto Sro. A. Lagarriga,
per elokventa parolado prezentis la kongres1st0]n al la profesoroj, al
kiuj li ankaii rekomendis nian lingvon por ke Gi estu instruota en tiel
grava lernejo. Respondis Ia profesoro de mehaniko Sro. Cortada
je la nomo de la profesoroj, ke ili &iuj penos por ke dum la venonta
kurso 1910-11, la deziroj de ni esprimitaj havu efektivecon.

Nia lasta vizito estis porla Urbestraro, ¢e kies domo akceptis nin

la Urbestro Sro. I, Griera kaj kelkaj urbkonsilantoj al kiuj nin prezen-
tis nia inteligenta samideano Sro. D. Serda, kiu facilmaniere paroladis
dirante ke, dum ¢iuj tempoj la sabadella Urbestraro simpatiis kun nia
ideo, elmontrante tion, ke, se la urbkonsilantoj estas la esprimo de la
urbo, nia tuta urbo estas enperantigita, pro tio, ke neniu urbkonsi-
lanto neis al nia afero sian helpon, kiam ni gin petis por nia propa-
gando. Sro. Urbestro post saluti al la kongresistoj diris ke Saba-
dell’o ne havas grandajn aleojn, ritajn konstruajojn, ¢ion kio ornamas
aliajn urbojn, sed tamen gi havas grandan junularon kiu sin prioku-
pas ne nur pri la materiala laboro propra de urboj industriaj sed
ankai pri la venko de ¢iuj noblaj ideoj kaj artoj. Li finigis dirante:
tiu ¢i domo estas la domo de la urbo kaj mi je gia nomo diras, vi
estas en via hejmo». Sro. J. B. Albifiana, dankis al la Urbestro la var-
majn parolojn al ni dedititaj, promesante ke ni ¢iuj restos &iam dan-
kemaj pro la gastemeco de Sabadell’o. Poste ni vizitis la diversajn
urbajn oficejojn, akompanitaj de kelkaj urbkonsilantoj, gis nia eliro
por iri tagmezmangi. Estis la unua kaj duono, kaj la unua kunsido
devis okazi je la tria posttagmeze.

182 KUNSIDO

La kunsidoj okazis en la ¢efa salono de la Urbodomo. Prezidis
ambati kunsidojn Sro. Johano Piferrer, kasisto-administranto de
«K. E. F» kaj en sia dekstra flanko sidis Sro. J. B.» Albinana, Sekre-
tario, kaj maldekstre, Sroj. A. Badia, Vic-prezidanto, kaj Sro. J.
Ustrell, Vic-kasisto-administranto.

Jela4.2 Sro. Prezidanto malfermis la kunsidon. Li klarigis al mul-
tenombra ¢eestantaro ke nia estimata efektiva Prezidanto, Dro. J.
M.a Terricabras, ne povis ceestikaj sekve prezidi la Kongreson, tial ke
urgaj neprokrasteblaj devoj de lia kuracista profesio katenigas lin en
Viko. Li petis pardonon al Sroj. gekongresistoj, dezirante al Kongre-
so bonan sukceson.

Sro. J. B.* Albifiana, ekkomencas la legadon de la raporto pri la
klopodoj entreprenitaj gis la starigado de «K. E. Fu.

Tiu ¢i raporto plej detale klarigas kial la organizintoj entreprenis
la fondon de K. E. F.», kaj plie liveras al ¢iuj la celojn por kiuj po-
vas la federacianoj klopodi.

Gi estis aplaiidita je la fino, kaj unuanime akceptata.

Sro. Johano Piferrer, Kasisto administranto, legis sian raporton
pri financoj de «K. E. F., kiun ankat estis aprobita. Ni gin konigos
katalune al niaj geabonantoj, kaj gefederacianoj.




38 Kararuna EspeErantisto

Ia sama samideano, konigis poste la nomaron de la delegitoj de
«K. E. F.p la nombron de gefederacianoj, kaj la aligintaj grupoj, lai
la jena ordo:

Deélegitaro de «K. E. I»:

Sro. Delfi Dalmau, de Barcelona, Sro. Joaquim Garriga, de Saba-
dell: Sro. I. Mestres, de Vilanova @ Geltrit; Sro. A. Bach, pbre., de Vie;
Sro. J. Puigbonet, de Barbera del Vallés; Sro. M. Espar i Boquer, de
Balaguer; Fino. J. Massagué, de Cambrils; Sro. Josep Pi, de Olot,
Sro. B. Pineda, de Terrassa; Sro, L1 Coll, de Manllen; Sro. J. Molas,
de Tarragona, Sro. P. Alsina, de Premia de Mar; Sro. F. Blanquer, de
Castellar del Vallés; Sro. J. M. Bra, de T4vissa, Sro. L1. Margenat, de
Sant Lloren¢ Savall; Sro. J. Coll, pbre., de Sant Feliu de Codines;
Sro. J. Sold, de Matard, Sro. J. Ximinis Guri, de L’Escala; Sro. J. Car-
dona, de Berga, Sro. E. Aguadé, de Reus.

La nomaro de gefederacianoj kaj grupoj aligintaj al «K. E. F.», ni
ekkomencas ilin publikigi en la 2.2 kaj tria pago de la kovertoj.

Pro tio, ke multaj el la alifintaj grupoj speciale komisiis privatan
delegiton por Ceesti en la Kongreso kaj partopreni en giaj kunvenoj,
Sro. Prezidanto permesis al ili paroli al la gekongresistoj. La grupaj de-
legitoj estis:

Sro. C. Urbez, el «Espero Kataluna», Barcelona; Sro. J. Serra, el
«Laboro Esperantay, de Vilanova i Geltrd; Sro. J. Guillomia, el «Uiam
Antatieny, de Sant Marti (Barcelona); Sro. J. Pujol, el «Escola Univer-
sitaria», de Barcelona; Sro. M. Lafuente, el «Kvinpinta Stelo», de Bar-
celona; Sro. J. Arnella, el «Esperanta Nesto», de Barbera del Vallés;
Sro. J.Casajoana, el «Komerca Fako,de C. A, de D. del Cidela 1., de
Barcelona; Sro. J. Molas, el «Tarragono Esperantay, de Tarragona;
Sro. A. Marti, el «Esperanto Semo», de Sabadell; Ptro. A. Bach, el «Vika
Esperantistaroy, de Vic; Sro. LI. Coll, el «Esperanto Amo», de Manlleu;
Sro. S. Margenat, el <Monta Grupetoy, de Sant Lloren¢ Savall; kiuj
varme esprimis sian bondeziron kaj sukceson al «K. E. Fp, kun plena
fido atingi per la ¢ies kunhelpo nian celon.

Poste, la Prezidanto anoncis ke, ¢ar la organizintoj de K. E. F,
deziris ne plu datirigi en la estraro de la Federacio pro tio ke sia or-
ganizada laboro jam finigis, kaj pro la aliaj kialoj klarigitaj en la ra-
porto legita de sinjoro la Sekretario, la Kongreso devas elektila novan
Komitaton por la periodo 1910-11, kaj li permesis kvin minutojn da
libertempo por ke la gekongresistoj interkonsentu pri tiu afero.

Lait la balotado rezultis elektitaj Sroj. J. Bremon Masgrau kaj
J. Pujol Montfort, el Barcelono; Sro. J. Delclos, el Vic; Sro. JoPiferres
Rifa, el Sabadell; kaj Sro, V. Alavedra, el Terrassa.

E |

Ni devas rimarki ke ¢&i tiuj Sroj. estis elektitaj preskat per la voé-
donajoj de ¢iuj, kio vidigas la interkonsenton de la gefederacianoj pri
tiu afero.

Poste la sekretario legis du komunikajojn rilate al la loko kie ni
devas kunveni en la venonta jaro.

Unu estis de la grupo «Vika Esperantistaros, kaj la alia de la
Tarragona Urbestraro.

«Vika Esperantistaroy invitis nin por nia Dua Kongreso per var-
maj vortoj. La delegito el Tarragona diris ke, ne nur estas la Urbes-
traro, kiu invitas al ni sed ankat la Provinca Deputataro, kaj la socie-
to «Atraccié de Forasters», promesante ke ni estos tre bone akceptitaj,
pro kio, ¢iuj akceptis ke nia dua Kongreso okazos en Tarragona dum
la venonta jaro.

Kun tiu ¢i decido oni finis la unuan kunvenon, kaj la prezidanto
invitis al la gekongresistoj por ke ili ¢eestu al la nokta festo, ¢e la salo-
noj de la societo «Ateneon.

28 KUNSIDO

Gi komencigis je la dekunua matene sub la prezido de Sro. Pife-
rrer. Tiu ¢ sinjoro post peto de kelkaj kongresanoj, kiuj bezonis
foriri tagmeze al Barcelono kaj deziris partopreni en la diskutado de
la temo prezentita de Sro. Serda, kies temo estis en la kvina loko de la
programo, proponis Sangi gian ordon en la senco ke, la temo 5.2 estu
unue diskutata; kaj tiel aprobite, i cedis la parolon al Sro. Graupera
el Sabadell, kiu legis la verkajon de nia amiko.

Jen kiel parolas Sro. Serda, pri sia temo «Kun la celo stimuli al
la Kataluna Esperantistaro, estus utila organizi esperantajn litera-
turajn konkursojn premiante la plej bonajn verkajojn (originalaj ait
tradukitaj?). Projekto kaj maniero por organizi tions.

«Mi konstatis ke kio pli tatigis por la disvastigado de la Kataluna
lingvo inter katalunoj, ke kio pli tatigis por instigi al katalunoj skribi
katalune siajn verkojn, estis la «Floraj Ludoj» aii Literaturaj Kon-
kursoj.

Kiu tion neos, tiu ne konas la veron. Tamen mi ne forgesas ke ne
¢iuj verkoj estis premiitaj en tiaj konkursoj kaj e¢ ¢iujn poetojn kaj
prozistojn ne konigis al ni, tiu ¢i de la Katalunoj tiel 8atata festo. Sed
mi estus devigata fari multajn konsiderajojn rilate al tiu afero. La Ce-
fa katizo estas en la maniero kiel oni aljugas la verkojn, generale, en
tiaj konkursoj. Mi tion konstatis de tre proksime, kaj mi sperte povas
priparoli tiujn aferojn. Pro la protekto al amikoj niaj konkursoj kata-

lunaj farigis, generale ridindaj, kaj farigis infanaj ludoj, cefe tiuj kiujn
oni okazigas en eksterbarcelonaj urboj. Ili farigis kiel necesega afero
por niaj «Cefaj Festoj», kaj tiuj festoj rilatas al ni, kio rilatas al aliaj
popoloj la «bovoviraj kuradojy.

Ni vidas, do, ke niaj katalunaj konkursoj havas flankon tatigan
kaj maltaiigan; flankon utilan kaj malutilan: ni sciu eléerpi la bonon,
la tatigon kaj la utilon por atingi per tuj konkursoj en Esperanto, bon-
faran agadon, kaj instigi per ili al niaj kamaradoj verki kaj perfekti-
gi kiel verkistoj kaj kiel esperantistoj, ilin stimulante samtempe per
rekompenco kaj distingo.

Tatigas adapti al ni tiun &i peron por atingi de la katalunaj espe-
rantistaj verkistoj, kiuj ne sentas inklinon liveri sian utilan laboron
al ceteraj esperantistoj mallertaj, ke ili sentu sin de &i allogita, kaj povu
ni tiel akiri aron da stilistoj se tio estas eble, kaj liveri samtempe lite-
raturon rican kaj ekzemplan kiel originalan kaj tradukitan.

Cetere, per tiuj konkursoj ni starigos agrablan kaj mirindan feston,
kiu montros ke Esperanto scias eltiri profiton el tiuj aferoj kiuj mon-
tras utilecon efektivigeblan, kaj starigante samtempe belan kaj suk-
cesan feston.

Jen la detala projekto:

Mi konsistigus la konkurson el du partoj:

Ordinaraj temo] kaj Ehstevordinaraj temoj.

Por la Ordinaraj temoj mi difinus:

Premio al plej bona kanto al Amo.

Premio al plej bona proza Liferaturajo.

Premio al plej bona tradukita Poezio. el Katalune.

Premio al plej bona tradukita Prozajo, el Katalune.

Pri la’du lastaj estos antaiie difinitaj la verkoj por traduki.

Rilate al unua temo difinos premion la «K. E. F.», kaj rilate al la
tri ceteraj, la organizintoj kune kun la loka kongresa komitato klopo-
dos, por ke premion estus difinita de societoj aii personoj el kie okazos
la Kongreso kaj la «Literatura Festoy.

Mi donas tian preferon al tradukajoj, — &u en prozo, &u en verso
— ¢ar mi jugas gin meritinda, pro tio, ke ne estas facile—laii mia
opinio — verki perfektan tradukajon. Eble viavice, vi kredos ke estas
multaj malfacilajoj por aljugi konscie, kiun el multaj alsenditaj tra-
dukajoj estas la plej bone tradukita. Mi rimarkis ke en sama verko
tradukita de malsamaj homoj, oni éiam konstatas ée kiu la stilo estas
plej pura, la elturnigoj pli belaj kaj harmoniaj, kaj la spirito de la
verko pli fidele translokita kaj interpretata, kaj ¢e kiu tiu savoir faire
tiel propra kaj karakteriza de la bonaj tradukistoj kaj de la aiitoroj




KaTaLuna EspERANTISTO 41

mem, estas trovebla. Tiujn ¢i malsimilecojn kiujn mi citis, krom
aliaj, mi konstatis en du Esperantaj tradukajoj faritaj de malsamaj
tradukintoj de unu sola originalo. Pri la kapableco de la tradukintoj
estas nenia dubo, ¢ar unu estas Sro. Grabowski kaj Sro. Kabe la
alia. La tradukita originalo oni trovos en la Enkondukanto, de Gra-
bowski, kaj en Pola Antologio, de Kabe, sub la titolo La Simo de
I’ Mondo.

Antatie mi devas konfesi que mi nek iomete konas la polan lingvon;

sed en la atenta kaj komparalegado de ambat tradukajoj, oni rimar-
kas— laii mia aljugo— ke tiu de Grabowski estas latilitere, dum tiu
de Kabe $ajnas, ke la tradukinto sciis tiel fidele interpretila senton de
la originalo, ke 1i atingis eltiri la tutan belecon kaj la senton; li ilin
proprigis al sia personeco de esperantisto, kaj ilin disvolvis tiel bel-
maniere, tiel akurate, per floraelesprimado, ke la pli malsperta homo
ekkrius: ¢en verko skribita rekta en Esperanto; jen verko skribita en
patra lingvo, en lingvo kun kiu oni sentis, suferis kaj amis.» Ci tiu
estas la impreso kiun mi sentis dum mia komparo.

Alian detalon mi povas ankoral prezenti al vi. Antaii ne multe la
«Germana Esperantisto» malfermis konkurson-ekzercon. Gi konsistis
traduki el la germana lingvo artikolon originale verkitan de doktoro
Foerster; kaj ¢u vi scias kiu plej bone gin tradukis? Do, Sro. Carlo
Bourlet, franco. Vi vidas, sekve, ke ne estas tiel facila afero esperan-
tigi, kaj pro tio la tradukado meritas konsideron kaj gravecon. Oni
bezonas krom perfektan elkonadon de la lingvo tradukota, plenan
elkonadon de tiu al kiu oni tradukos; oni bezonas plie, prilingvan kul-
turecon kaj posedi facilecon de esprimado kaj de kompreno, kiujn ja:
estas malsimilaj en ¢iuj tradukintoj, pro tio ke ¢iuj ne posedas ilin ega-
lajn, kaj kies malegaleco mi opinias ke ne estas malfacile aljugi Kaj
tion, kion mi konstatis ¢e esperantaj tradukajoj, kaj e aliaj lingvoj,
vi sendube ankati konstatis.

Kiel Eksterordinaraj Temoj, mi akceptus ¢iujn, kiujn societoj, gru-
poj au individuoj prezentas al ni kunigante premion al ili. Tiaj Temoj
devas sin rilati al Esperanto aii al io koncernante al Gi.

Rilate al aljugado de manuskriptoj— kaj tion mi parte prunte-
prenis al «Esperantistaj Floraj Ludoj» — oni povus organizi lai la jena
formo:

Prezidanto de la Konkurso: Sinjoro la Prezidanto de «K. E. F.»

Aljugantaro: — Rajtigi la Direktantan Komitaton de «K. E. F.y
por ke gi ilin elektu, el kiuj oni nomos Sekretarion.

Pri la aljugantaro. — Ciu aljuganto estos samtempe: 1.2 juganto
de una temo; 2.2 juganto de dua temo; kaj 3.2 juganto de tria-temo;

t. e. li estos juganto de 3 malsimilaj temoj en malsimila ordo de alju-
gado, de tiuj temoj kiujn 1i antalie estus elektintaj kiam oni estus
al li petata sian konkurson kiel aljuganto. Esceptinte la Prezidanton
kaj la Sekretarion, la aljugantaro povos partopreni en la Kon-
kurso unike en la temoj kies aljugontoj ili ne estos. La Prezidanto
kribados la al li alsenditajn manuskriptojn: la plejbonajn verkitajn
li sendos al 1.2 aljugonto. Tiu & ilin sendos post aparta klasifikado,
‘al 2.2 aljugonto de la sama temo, kiu faros ankaii sian klasifikadon kun
klarigaj rimarkoj pri la manuskriptoj kiujn li opinias premiindaj. Tiun
¢iklarigojn kaj klasifikadon li verkos sur aparta papero (enfermata en
koverto, kiun li sendos kune kun la aljugotajn manuskriptojn al
3.2aljugonto. Tiu &i agos kiel la 2.2 sen malfermi la koverton entenan-
tan la raporteton de &i tiu, kaj li sendos ¢ion — t. e. manuskriptoj, ra-
porteto de la 2.2 aljuginto kaj la sia— al la 1.2 aljuginto, kiu legos
la raportetojn de la ceteraj aljugintoj kaj komparos ilin kun tiu de li
farita. Li— la 1.* aljuginto — verkos lastan raporton pri la de li farita
laboron, kiun kunigos al la manuskriptoj kaj sendos al la Prezidanto.

En okazo de malkonsento inter la aljugantoj, la Prezidanto de-
cidos.

Pri la cetero, mi sekvos la katalunan kutimon.

Jen, karaj gekongresistoj, mia propono. Se vi opinias gin inda,
gin reformu aii gin akceptu entute; mi bonvole akceptos viajn refor-
mojn al gi, se la gekongresistoj ankat ilin akceptas. Mi restos tre
kontenta se «K. E. F » prenas sur sin ¢i tiun feston, kaj se mian celon
oni atingas, mi sentos la gojon de tiu kiu plenumis sian devon.»-—
D. Serda.

Ptro. Bach, el Vic, proponis ke ne estu la komitato de «<K. E. F.»
la komisiito por nomi la jugantaron kaj latiokaze decidi kiaj devas
esti la verkoj premiitaj, sed ke por tio oni nomu ¢iaman jugantaron
kiu povus konsisti el personoj famekonataj en la Kataluna esperant-
ismo, kies nombro pligrandigadus dume eliradus novaj kompetent-
uloj, rajtiginte prefere por eniri en tian jugantaron la poliglotojn.

Sro. Serda rimarkis al Ptro. Bach ke en okazo de konsento pri
tio, kion proponis tiu ¢i, neeviteble kreigus oligarkio el kelkaj mem-
rajtigitoj kies volo superus ¢iujn; kaj lia kompreno konsistis je tio ke
la jugantoj devus esti Sangataj, por tiel profiti la personajn ecojn
de Ciu esperantisto, kiu dezirus esti preta por jugi temon laii sia
kompreno.

Sroj. Dalmau kaj Colet estas je la sama opinio kiel Sro. Serda.

Sro. Pujol proponas ke la komitato de «K. E. F» nomu la ju-
gantaron.

Sro, la Prezidanto kredas, ke la komitato de «K. E. F.o nur povus
nomi la prezidanton por la arango de literatura konkurso.

Sroj. Serda kaj Figuerola klarigas kelkajn punktojn pri la orga-
nizado.

Sro. Albifiana diras ke la Kongreso devas Ciujare nomi la ju-
gantojn.

Sro. Serda akceptas tiun aldonon kun la klarigoj, ke la Kongreso
devas nomi &iujare tri organizantojn de literaturaj konkursoj, kiuj
poste nomos la jugantaron.

Tio estas aprobita por ¢iuj, kaj la prezidanto permesas kvin mi-
nutojn da libertempo, por ke la Kongresanoj interkonsentu pri la
tri organizantoj, kiuj oni devas nomi, rezultante esti post baloto,
Sroj. D. Serda, el Sabadell, J. Rosals kaj F. Pujula el Barcelono.

Pri la temo «Estas necese ke «K. E. F» havu du delegitojn en
¢iu urbo por plibonigi gia disvastigado?» de Sro. J. Palmerola el Vic,
parolis anstatail gia afitoro Sro. Delclos dirante ke povas okazi ke
delegito malsanigas alt pro siaj aferoj, devas lasi la urbon, kaj
«K. E. F. restas sen delegito en tiu loko.

Li proponas do, starigi vic-delegiton por anstatati la delegiton,
kaj ankati helpi lin, ¢iuokaze.

La Kongreso decidas post la paroloj de kelkaj kongresanoj, ke
la delegitoj mem nomu la vic-delegitojn anoncante tion al komitato
de «K. E. F.» por la aprobo de la nomoj.

Sro. Dalmau defendis la temon de Sro. J. Ximinis Guri el L'Es-
cala (Girona), kiu proponas starigi komision por klarigi la dubojn pri
Esperanto, kiujn ofte havas la esperantistoj kiuj logas en urboj ne
havantaj societojn esperantajn.

Pri tio la Kongreso decidis, ke anstatati komisio, estu la oficiala
organo de «K. E. F» kiu devas respondi aii klarigi la dubojn pri
gramatiko, malfermante sekcion en kiu ¢iuj gefederacianoj estas
petataj respondi ¢iujn demandojn. En okazo kiam la demandoj ne
estos respondataj de niaj legantoj, la redakcio mem ilin respondos.

Sro. Marti legis sian raporton pri la temo «Ni devas propagandi
konstante kaj ofte en la Ciutagaj gazetoj, precipe en la Barcelonaj,
pro tio ke ili estas la plej legitaj» kaj por ke niaj legantoj vidu la sen-
con de tiu temo ni publikigas gin sube.

«Mi ne pretendos, karaj geamikoj, per mia mallonga parolado,
longe latidi la meritojn de la Propagando, tute konvinkita ke vi gin

konsideras kiel la plej bona ilo por igi enradiki kaj kreskadi tiujn ajn
teoriojn kaj ideojn. Kaj kiam ni konsideras que Esperanto ne estas
ankoraii atinginta la altegan lokon kiun Gi meritas pro siaj grandaj
kaj geniaj ecoj, ni devas petila helpon de la Propagando se ni ¢iuj vol-
as ke la bela internacia lingvo estu nune respektata kaj estimata kiel
¢ia verko naskita de la studado kaj la logiko; ke la muroj de ¢iuj lern-
ejoj igante ehoj, longe kaj senfine ripetante la vorton Esperanto, tiu
¢i estu kun entuziasmo akceptata de ¢iuj geinfanoj, se ni volas, fine,
ke, en proksima estonteco, kiel luma diino, forigu la konfuzon kiu,
kovrante la homaron kun malluma mantelo, malpermesas ke la popol-
0j tute povu sin kompreni.

La plej bona ilo por propagandi estas, sendube, la gazetaro, tiu
¢i direktilo de la publika opinio, lati kies volo la urba vivado ¢u res-
tas gaja kaj trankvila, ¢u sentas varmajn dezirojn de malamo kaj
ribelo, ¢u igas entuziasmoplena pro la sciigo de ia ajn grava elpensajo.
La gazetaro, do, devas esti la altega piedestalo de kie la Esperantismo
proklamu sencese al la mondo la regadon de la progresado kaj fra-
teco, la publika tribuno kiu ¢ien dissemu nian idealon. La «Kataluna
Esperantista Federacio» havas sian revuon; sed tiu & perfekte plen-
umos sian devon se atingas — kion sendube &i atingos — antaiien-
irigi la entuziasmon de ni &iuj kaj, samtempe, sciigi al la fremda mon-
do esperantista ke, en nia Kataluna nacio, kreante literaturajn
geniajn verkojn, fervore laborante por la progresado de la aliaj
belartoj; malsuprenirante en la grandegan kaj profundan maron dela
Scienco kaj akceptante la renovigemajn idealojn kiel ankat ¢iujn
manifestadojn de kulturo kaj antatieniro, estas malkvieta popolo kiu
batalas kaj sopiras por la libereco de sia patrujo.

Nia gazetaro, la gazetaro por la propagando, devas esti la ¢iuta-
ga kaj Cieiranta, la Barcelona gazetaro kiu sendube akceptos ¢iujn
esperantajojn elirotajn el la multenombro da plumoj de la Kataluna
esperantistaro. Doktrinaj artikoloj, opinioj de eminentuloj, kroni-
koj pri gravaj faktoj kiuj tute klare pruvas la praktikon kaj utilecon
de Esperanto, estas temoj por kies defendo ne mankos certe la neces-
ajn argumentojn kiuj, ne nur pligrandigos la esperantan rondon,
sed ankall konvinkigos tiulojn al kiuj, parolante pri la internacia
lingvo la nescio florigas en siaj lipoj ironian rideton.

Sekve mi proponas: ke la direktanta komitato de la «K. E. F»
elektu la federacianojn kiuj, pro iliaj specialaj ecoj, plej bone scios
propagandi per la gazetaro; kaj, samtempe, —se ne momente, pli
antatinelonge almenaii— malfermu konkurson, kiel faris la «Germana
Esperantistos, en kiu oni premios la propagandan artikolon: plej bone

verkitan. Tio, por la federacianoj, estos kiel sprono, kiu ilin devigos
batali per la gazeta propagando. Bataliestas vivadi, amikoj, ka] nur
per nia sencesa batalado

la popoloj faros en konsento

unu grandan rondon familian.

ANTONI MARTH»
el Esperanta Semo»

Post malgranda diskutado estis aprobita tiun temon, kaj atendi
la Duan Kongreson por plenumi la duan parton de la temo kiu rilatas
al la premio por la plej tatiga artikolo el la aperintaj en la tiutagaj
jurnaloj.

La kvara temo, proponita de nia pioniro Sro. F. Pujula Vallés
pri la kreo de Maristan Komisionon por propagandi Esperanton en
la maristoj el la eksterlandaj Sipoj, kiuj vizitos la Barcelonan haven-
on, per Cefeéaj Slosiloj, la atitoro prezentis la &i suban verkajon, ¢ar
sia saneco ne permesis al li ¢eesti en niaj kunsidoj.

~ «Estimataj gesamideanoj:

Mi bedaitras, ke la malsano retenas min hejme kaj malpermesas
al mi Ceesti persone en tiu ¢ Kongreso, el kiu tiom da bonaj aferoj
—mi estas certa-— naskigos por la bono de nia individua moralo kaj
de la generala movado de Esperanto ennia lando.

Mi estas devigata klarigi al vi la sencon de mia propono; tial mi
petas bonvolu senkulpigi, ke mi trouzos kelkajn momentojn vian
atenton. Aliparte, via senkulpigo estos des pli facile donebla, ke mi
ne parolos longe.

Neniu el vi bezonas grandajn nek malgrandajn argumentojn por
konvinkigi, ke la tefa celo de esperantista grupigo estas la propa-
gando, la propagando, kaj ¢iam la propagando.

Bedatirinde, ni ne ankorati atingis la tempon kiam ni tute sim-
ple uzos Esperanton &u por nia plezuro ¢u por niaj bezonoj. Bedatirin-
de ni ankorat estas en tro granda malmultenombro. Amasoj, centoj,
miloj da personoj pasadas apud ni sen ia ideo pri Esperanto en iliaj
cerboj! Nia tasko ne estas finita. Apenali gi estas en la komenco. Ni
devas propagandi ¢ie, ¢iam, al &uj! Propagandi senhalte, senripoze,
senlace, obstine!... Kaj nun, kiam lumo $ajnas aperi sur nia lando, kiam
ni fine komprenis ke unuigo estas forto, kiam ni ekhavas kun Federa-
cio gravan instrumenton de disvastigo kaj propagando de niaj ideoj,
ni devas profiti ¢iujn niajn fortojn kaj alcentrigi ilin al nja tefa celo.

La sperto montras al ni, ke la propagando, kiun oni faras aj

fremdulo estas pli efika ol tiu, kiun oni faras al enlandano. La pro-
fetoj ¢iam estas fremdaj. Ce ni, ni povas rimarki kun kia indiferente-
co samlandano nia atidas pri la aprobo al nia lingvo de nia eminenta
literaturisto Joaquim Ruyra. Sed rimarku, kiel grande li malfermas la
okulojn, kaj kiel ronde li rondigas la budon, kiam vi certigas al li ke
la urbestro de Fuji-Oma ai de ASeki-Lakama at de iu alia elpensita
de vi vilago de Japanujo, estas esperantisto! :

Tiu ridinda inklino de la animo, ne estas apanago nia. Gi estas
homa! En ¢iu popolo, en ¢iu lando okazas same! Kial do ne profiti
tiun malvirteton por efikigi nian propagandon?

La fremduloj ne mankas ¢e ni. En nia haveno ni akceptas tiuta-
ge unu ait du fremdajn $ipojn kun iliaj respektivaj maristaroj.

Tli venas de malproksime. Ili ofte tute ne konas nian lingvon. Ili
kunportas malnovajn jurnalojn: librojn, kiuj estas multfoje legitaj...
La fremdaj homoj multe pli legas ol niaj. Promenu tra la kajoj de la
marbordo kaj vi vidos ilin— post la laboro—sidantajn sur la ferdeko,
legantajn ¢u por instruigi éu per kontratibatali la tedon...Ha, se ni
povus endovi en iliajn manojn unu el tiuj mirindaj Cefetaj Slosiloj!
Certe gi restus legita! Kaj certe tiu semo florus kaj fruktigus!

Mi estas certa, ke mi ne bezonas geni vin plu! ke via konvinko
jam ekzistas! ‘

Kreu tiun komisionon, kiu tre certe ricevos helpon de ¢iu lando,
kiu tre certe disvastigos al ¢iu haveno de la mondo kie estas espe-
rantistoj, kiu nepre farigos internacia!

Mi $paras al vi la tedon de klarigoj pri gia funkciado, kiurj mi
rekte donos al la sindonemaj samideanoj, kiuj sin proponos por tiu
meritinda tasko. Mi diris. —F. Pujuld.»

La Kongreso ricevis per aplaiidoj tiun & temon kaj kore akceptis
gin kune kun la personaj proponoj de gia atitoro, sed kun la klarigoj
ke nun «K. E. F» ne povas difini monon por tia propagando, gis la
dua Kongreso, ¢ar nune «K. E. F» devas plifirmigi gian krediton.

Plie, tiu komisiono estos sekcio de K. E.

La temo sesa, proponita de grupo «Lumon» el Tarrasa, pri la
enkonduko de Esperanto ¢e la Oficialaj Institucioj, kiel Industriaj
Lernejoj, Universitatoj, Komercaj Cambroj, k. t. p., okazigis iom
da diskutado, ¢ar kelkaj kongresanoj opiniis ke tiu tasko estas pli
facila al la lokaj grupoj ol por la komisiono, kiun, proponas krei tiu
¢i temo, kaj malgraii la bona defendo ke de la temo faris Sro. Colet,
el «(Lumon» la kongreso decidis rekomendi al la lokaj grupoj ke ili la-
boru por la atingo kiun celas tiu temo.







